
Ilulissat kangerluata UNESCO-miittortaata angissusaata pitsaaqutai ajoqutaalu pillugit 

Naalakkersuisut UKA2022-mut saqqummiussassamik nassuiaasioqqullugit 

peqquneqarnissaanut Inatsisartut aalajangiiffigisassaattut siunnersuut. 

(Inatsisartunut ilaasortaq Aqqalu C. Jerimiassen, Atassut) 

Siullermeernera 

Ilulissat kangerluata UNESCO-miittortaata angissusaata pitsaaqutai ajoqutaalu pillugit 

Naalakkersuisut UKA2022-mut saqqummiussassamik nassuiaasioqqullugit peqquneqarnissaanut 

Inatsisartut aalajangiiffigisassaattut siunnersuut. Inatsisartuni ilaasortaq  Aqqalu C. Jerimiassen, 

Atassut saqqummiussaanut Naleqqamiit qutsavigaarput. 

Nunatsinni nunanik eriagisariaqakkanik taamatullu allanngutsaaliukkanik annertuunik 

assigiinngitsunik nunarput nunarsuarmioqatitsinni nuannaarutaasunik peqataasarpoq, taamatullu 

nunatta inuisa ilaatigut periarfissaasa annikinnerulerneranik kinguneqartarpoq. Tamannalu 

aallaavigalugu nunarsuarmioqatitta nuannaarutigisaat pillugit naleqqussaasinnaanerit ilaatigut 

isumaqatigiissuteqareernermi allanngortinniarsinnaanissaat killeqartorujussuusarput. 

Taamatut ilaatigut Ilulissat inissisimavoq, tassami ilulissat illoqarfiat nunaminertanik 

sanaartorfissanik amigaateqalerluni tattorliorfiuvoq UNESCO-p nunarsuarmioqatigiinnut 

kingornussassanngortitaata eqqissisimatitaanera, taamatullu imeqarfiup killeqarfia 

ajornartorsiutaalluni ilaatigut peqqutaanerata aammalu taakku saniatigut mittarfissap 

sanaartorneqartup nunaminnertat sanaartorfiusinnaasut annertoorujussuarmik killilersulermagit 

aallaat tattorliorfiunerujussuarmik imaannaanngitsumik ajornartorsiuteqarfiusumik killeqarnera 

arlaatigut qanoq iliuuseqarfigisariaqartumik. 

Taamaammallu Ilulissat kangerluata UNESCO-miittortaata angissusaata pitsaaqutai ajoqutaalu 

pillugit Naalakkersuisut UKA2022-mut saqqummiussassamik nassuiaasioqqullugit 

peqquneqarnissaanut siunnersuut Naleqqamiit paasisinnaalluaqaarput Ilulissani killiffik 

imaannaanngilluinnaqqissaartoq arlaatigut aaqqiiffiginiarlugu qanoq iliuuseqartoqartariaqarmat. 

Taamaammat siunnersuummut pisariaqarluinnartumut aammalu 

qulaajaaffigisariaqarasuartariaqartumut piffissarujussuaq atoqqeqqaarlugu aatsaat Inatsisartut 

upernaakkut 2023 ataatsimiinnermineranni nassuiaammik saqqummiussiniarmata. 

Tamannalu tunngavigalugu ajornanngipppat siusinnerusinnaanera Naleqqamiit kaammattuutigalugu 

allannguutissatut siunnersuut naleqqussarneqarsinnaanera ataatsimiitaliami suliarineqassasoq 

Naleqqamiit neriuutigalutigu allannguutissatut siunnersuut akueraarput taamatullu ataatsimiititaliami 

susassaqartumi suliarineqarnissaa innersuussutigalutigu 

Ilulissat Kangianni UNESCO-qarfimmi iluaqutissat annertusitinniarlugit aamma  ajoqutissat 

annikillisinniarlugit periarfissat pillugit nassuiaammik, 2023-mi  Upernaakkut Ataatsimiinnermi 

saqqummiunneqartussamik Naalakkersuisut  suliaqarnissamut peqquneqarnissaat pillugu 

Inatsisartut aalajangiiffigisassaattut  siunnersuut. 

